
dwar l-implimentazzjoni tad-de¢izjoni qafas 2004/757/GALI li tistabbilixxi
dispozizzjonijiet minimi dwar l-elementi kostitwenti ta' atti kriminali u ta' pieni fil-
gasam tat-traffikar illecitu ta' drogi

1. METODU

L-ghan tad-decizjoni qafas 2004/757/GAI' huwa l-implimentazzjoni tar-regoli minimi dwar I-
elementi kostitwenti tar-reati tat-traffikar tad-droga u tal-prekursuri, li jippermettu li
jiddefinixxu approc¢ komuni fugq il-livell tal-UE fil-glieda kontra dan it-traffikar®,

L-effi¢cjenza tal-isforzi mwettga jiddependu essenzjalment mill-allinjament tal-mizuri
nazzjonali tal-implimentazzjoni’, i 1-Kummissjoni hi responsabbli li tivvaluta fidan ir-
rapport’. Ghal dan 1-ghan, hi uzat il-kriterji ta' valutazzjoni li normalment huma uzati biex tigi
analizzata l-implimentazzojni tad-decizjonijiet qafas (effi¢jenza, ¢arezza u sigurta guridika,
applikazzjoni shiha, traspozizzjoni fit-tul ta' zmien mitlub)’, kif ukoll il-kriterji specifici,
b'mod partikolari l-effettivita (implimentazzjoni prattika) u l-effi¢jenza (fir-rigward tal-
kooperazzjoni gudizzjarja internazzjonali ) tad-de¢izjoni qafas.

Fl-1 ta' Gunju 2009, il-Kummissjoni réeviet it-twegiba ta' 21 Stat Membru®. B'konsegwenza,
dawn is-sitt Stati Membri li gejjin ma kkonformawx mal-obbligu ta' komunikazzjoni mahrug
mill-Artikolu 9(2) tad-de¢izjoni qafas u mhux se jkunu kkunsidrati mir-rapport: Cipru,
Spanja’, il-Gre¢ja®, I-Italja, Malta, ir-Renju Unit.

2. ANALIZI TAL-MIZURI NAZZJONALI TA' IMPLIMENTAZZJONI

2.1. Definizzjonijiet (I-Artikolu 1)

Ghad-definizzjoni tad-drogi u tal-prekursuri, I-Artikolu 1 jirreferi ghall-konvenzjonijiet tan-
Nazzjonijiet Uniti tal-1961, 1971 u 1988°, ratifikati mill-Istati Membri kollha, kif ukoll ghal-
legizlazzjoni Komunitarja fil-qasam tal-prekursuri, ta' applikazzjoni diretta'.

Barra minn hekk, minhabba I-fatt li ¢erti Stati Membri ma baghtux id-definizzjonijiet
taghhom (CZ, DE, HU, SI, BG), fuq il-bazi tal-elementi réevuti tal-Istati Membri l-ohra, il-
Kummissjoni tinnota li, ghal dawk I-Istati Membri, 1-Artikolu 1 ma jipprezenta l-ebda

GU L 335, 11.11.2004, p. 8.

It-tielet premessa.

Id-disa premessa.

L-Artikolu 9.

COM(2001) 771, 13.12.2001, punt 1.2.2.

Madankollu, fosthom il-Bulgarija baghtet biss parzjalment it-testi tal-ligi 1i ghalihom taghmel referenza
fit-twegiba taghha, b'hekk se tigi kkunsidrata biss bhala indikazzjoni.

Madankollu Spanja kkomunikat lill-Kummissjoni fI-2006 kif ukoll fl-2008 1i 1-mizuri ta' traspozizzjoni
jaghmlu parti mill-progett ta' riforma tal-Kodi¢i kriminali 1i hu ghaddej bhalissa.

Madankollu 1-Gre¢ja kkomunikat lill-Kummissjoni f1-2008 1i ligi ta' implimentazzjoni ghandha tigi
diskussa dalwagqt fil-Parlament.

Konvenzjoni Unika dwar drogi narkotici tal-1961 (kif emendata mill-protokoll tal-1972 li temenda I-
konvenzjoni unika dwar drogi narkoti¢i tal-1961); Konvenzjoni ta' Vjenna tal-1971 dwar Sustanzi
Psikotropici; Konvenzjoni tan-Nazzjonijiet Uniti kontra t-traffiku ille¢itu tad-drogi narkoti¢i u s-
sustanzi psikotropi¢i tal-20 ta' Dicembru 1988.

10 Regolamenti (KE) Nru 111/2005 u Nru 273/2004, ara d-dokument ta' hidma p. 7.

problema ta' implimentazzjoni, u li hu soggett ta' mizuri nazzjonali xierqa li huma diga fis-
sehh.

Ghat-terminu "persuna guridika", I-Artikolu 1(3) uza d-definizzjoni standard uzata mid-
diversi decizjonijiet qafas. Seba' Stati Membri ma baghtux din l-informazzjoni (CZ, DE, LU,
PT, SE, SI, SK)'".

2.2 Reati marbuta mat-traffikar tad-drogi u l-prekursuri (I-Artikolu 2)

[I-komportamenti deskritti skont it-termini tal-Artikolu 2 jinkludu dawk imnizzla mill-
Artikolu 3 tal-konvenzjoni tal-1988. Madankollu hemm differenza ta' daqs: id-de¢izjoni qafas
teskludi mill-ambitu taghha ta' applikazzjoni l-imgieba mahsuba ghall-konsum personali
(Artikolu 2(2)).

Barra minn hekk, fir-rigward tal-prekursuri tad-drogi, ir-rapport jillimita ruhu ghar-reati
marbuta mat-traffikar; ghalhekk ma janalizzax is-sanzjonijiet tar-reati ghad-dispozizzjonijiet
tar-Regolamenti Komunitarji f'dan il-qasam.

2.2.1. Reati marbuta mat-traffikar tad-droga (I-Artikolu 2(1) a) b) ¢))

B'mod generali, it-termini kollha stabbiliti mill-Artikolu 2 qatt ma gew inkorporati kollha mil-
legizlazzjoni nazzjonali tal-Istati Membri. Jidher illi fejn mehtieg, l-uzu ta' termini generici
mil-ligi jew interpretazzjoni wiesgha jippermetti li jinghelbu dawn in-nuqassijiet formali.
Perezempju, jidher li t-termini "produzzjoni" u "manifattura" fil-prattika spiss jistghu jiehdu
post xulxin, jew li mgieba mhux prevista mil-1igi tkun sanzjonata permezz tal-interdizzjoni ta'
"pussess", 1i huwa prerekwizit ghal kull tip ta' traffikar.

Ghaxar Stati Membri (AT, BE, FI, HU, IE, LV, LU, NL, PT, RO) inkorporaw fil-legizlazzjoni
taghhom I-imgieba kkoncernata kollha jew kwazi kollha. Erba' Stati Membri (DE, EE, FR,
SE) inkorporaw biss parti, izda jirrispettaw id-dec¢izjoni qafas permezz tal-uzu tat-termini
generi¢i. Seba' Stati Membri (BG, CZ, DK, LT, PL, SI, SK) ghandhom legilazzjoni iktar
ambigwa'’, li ma taghtix garanzija ghall-applikazzjoni shiha tad-decizjoni qafas b'mod ¢ar
jew preciz bizzejjed.

2.2.2. Reati marbuta mat-traffikar tad-droga (I-Artikolu 2(1) d))

II-ligi diga fis-sehh fil-maggoranza tal-Istati Membri hija konformi mal-Artikolu 2(1)(d),
kemm fli titratta bl-istess mod it-traffikar tal-prekursuri u t-traffikar tad-droga, billi
tissanzjona l-istess imgieba (BE, BG, CZ, DE, SI, SK), kemm f'li tirrikonoxxi reati specifici
ghat-traffikar tal-prekursuri, 1i l-ambitu ta' applikazzjoni taghhom huwa iktar wisa' minghajr
ma jkun direttament kumparabbli mat-traffikar tad-droga (AT, EE, FI, HU, IE, LT, LU, LV,
NL, PL, PT). Barra minn hekk, l-importazzjoni, 1-esportazzjoni jew il-pussess huma hafna
drabi inkluzi fl-ambitu tar-reat (HU, IE, LU, LV, PT).

11
12

[1-Bulgarija pprecizat li l-legizlazzjoni taghha ma tinkludi I-ebda definizzjoni ta' persuna guridika.
Ara d-dokument ta' hidma, p. 9.

Wara l-adozzjoni tad-decizjoni, zewg Stati Membri biss (RO, SE) emendaw il-legizlazzjoni
taghhom sabiex jikkonformaw mal-Artikolu 2(1)(d).

Zewg Stati Membri (DK, FR) ddikjaraw li t-traffikar tal-prekursuri per se mhuwiex kopert fil-
ligi kriminali taghhom, izda jista' jkun sanzjonat bhala tentattiv jew kompli¢ita tat-traffikar
tad-droga. II-Kummissjoni ghandha dubji serji dwar il-konformita ta' dawn is-sistemi,
partikolarment fir-rigward tal-implimentazzjoni tal-Artikolu 3'*: fil-fatt, il-biza tal-
Kummissjoni hi li n-nuqqas ta' reat awtonomu fil-qasam tat-traffikar tal-prekursuri ma
jikostitwixxix ostaklu ghall-kunsiderazzjoni effettiva ta' dan it-traffikar, spe¢jalment fil-qasam
ta' tentattiv, in¢itazzjoni jew komplicita.

Barra minn hekk, jekk l-imgieba projbita mid-dec¢izjoni qafas fil-qasam tal-prekursuri huma
wkoll projbiti fil-ligi nazzjonali, wiehed ghandu jinnota li d-de¢izjoni qafas ghandha inqas
impatt.

2.3. Incitazzjoni, komplicita u tentattiv (Artikolu 3)

L-Artikolu 3 ma kkawzax problemi kbar ta' implimentazzjoni: I1-Kummissjoni tqis illi, mill-
21 Stat Membru li baghtu l-informazzjoni mitluba, 18-il Stat Membru ghandu legizlazzjoni
konformi'*, Minn dawn it-18-il Stat Membru, tnejn minnhom emendaw il-legizlazzjoni
taghhom ghal dan l-ghan (FI, SE) u tnejn ohra (DE, SE) jaghmlu uzu wkoll tal-possibbilta
offruta mill-Artikolu 3(2).

24. Sanzjonijiet (I-Artikolu 4)

24.1. Reati standard (Artikolu 4(1))

[1-legizlazzjonijiet ta' hames Stati Membri (BG, LT, LV, NL, SE) igajmu problemi ta'
interpretazzjoni, spe¢jalment minhabba nuqqas ta' informazzjoni. Jekk il-limitu ta' sena jibga'
rispettat, il-pieni massimi huma fir-realita hafna iktar fil-bicca l-kbira tal-Istati Membri. Barra
minn hekk, tnax-il Stat Membru (BG, FR, HU, IE, LT, LV, NL, PL, PT, RO, SI, SK)
ghandhom sanzjonijiet ekwivalenti ghal iktar mid-doppju tal-firxa proposta mid-dec¢izjoni
qafas, jigifieri pieni massimi ta' sitt snin jew iktar, u li xi drabi jkunu ta' ghoxrin sena jew
ghomor il-habs. Id-differenzi legizlattivi bejn I-Istati Membri jidhru li ma nbidlux.

Fl-istess zmien, il-pieni massimi jaghmlu sens biss fil-kuntest tal-proc¢edimenti li huma
attwalment mibdija u I-pieni attwalment imposti mill-imhallef: paragun tal-prattika
gudizzjarja f'kull Stat Membru tippermetti valutazzjoni tal-punt sa fejn 1-ghan tal-allinjament
tas-sistemi nazzjonali kien milhuq fil-prattika.

F'dan il-kuntest, il-kumplessita tas-sistema Olandiza u I-kontroversji marbuta mal-coffee-
shops jehtiegu attenzjoni specjali. Il-bejgh tad-drogi hfief fil-coffee-shops huwa r-rizultat ta'

1 Id-Danimarka pprecizat li t-tentattiv ta' tentattiv (sic) jew ta' kompli¢ita huwa punibbli, Franza ma

kkumentatx.
Tliet Stati Membri (BG, HU, RO) ma pprovdux informazzjoni bizzejjed.

politika ta' toleranza —regolamentata hafna— fir-rigward ta' prattika 1i baqghet ikkunsidrata
mil-ligi bhala reat. Il-linji gwida tal-Ministeru pubbliku, fil-qafas tal-coffee-shops,
jistabbilixxu 5 grammi ta' kannabis ghal kull persuna bhala I-limitu li ghalih ma jkunx hemm
prosekuzzjoni. B'konsegwenza, jekk il-legizlazzjoni Olandiza hija konformi mal-Artikolu
4(1), il-politika ta' toleranza fir-rigward tal-coffee-shops tiddependi spe¢jalment mill-
prin¢ipju tal-opportunita tal-prosekuzzjonijiet, li dwarhom il-Kummissjoni ma tesprimiex
ruhha. Madankollu, id-decizjoni gafas hi mahsuba ghat-tipi l-iktar serji ta' reati, u I-
Kummissjoni ghandha thassib partikolari dwar il-problema ta' provvista ta' tali coffee-shops
min-netwerks kriminali ta' skala kbira.

Barra minn hekk, il-Kummissjoni tinnota l-konformita formali tal-legizlazzjonijiet kollha
nazzjonali li ntbaghtu'®, izda tesprimi dispjacir dwar l-eterogeinita ta' dawn il-legizlazzjonijiet
u ghandha thassib dwar l-applikazzjoni prattika taghhom.

2.4.2. Reati aggravati fil-gasam tat-traffikar tad-droga (I-Artikolu 4(2))

Ghoxrin Stat Membru mill-21 li wiegbu'® jissodisfaw il-livell ta' sanzjoni mehtieg mill-
Artikolu 4(2). Madankollu, il-firxa ta' sanzjonijiet hija bejn 10 u 15-il sena. Fil-fatt, ghaxar
Stati Membri jistabilixxu piena massima ta' ghaxar snin (AT, BE, CZ, DK, EE, FI, HU, LT,
LU, SE), u tmien Stati Membri jistabilixxu piena massima ta' 15-il sena (BE, CZ, DK', DE,
HU, LT, LV, SK). Sitt Stati Membri ghandhom sanzjonijiet hafna iktar oghla (FR, HU, IE,
LU, RO, SE), filwaqt li erba' Stati Membri biss jistabilixxu pieni massimi li jvarjaw bejn
hames u tmien snin (AT, LT, NL, PL).

Tmien Stati Membri jikkunsidraw 1-elementi ta' kwantita u ta' hsara ghas-sahha (AT, CZ, DK,
DE, FI, NL, SE, SK), filwaqt 1i tmienja ohra jikkunsidraw wiehed miz-zewg elementi biss
(BE, EE, HU, LT, LU, LV, PL, RO). Fl-ahhar, il-legizlazzjonijiet ta' hames Stati Membri ma
jaghmlux referenza ghal dan (BG, FR, IE, PT, SI). Fejn il-piena massima prevista ghar-reat
baziku f'dawn I-Istati Membri hija diga ekwivalenti jew hi iktar mil-livell mehtieg mill-
Artikolu 4(2), din in-nuqqas eventwali ta' differenza mhijiex importanti.

[I-Kummissjoni tqis ukoll li I-livell tal-implimentazzjoni tal-Artikolu 4(2) huwa sodisfacenti
sakemm l-iskala tal-pieni hija rispettata. Ta' min jinnota wkoll 1i dawn tal-ahhar huma ta' spiss
iktar stretti, u li tlettax-il Stat Membru ma integrawx fil-legizlazzjoni taghhom I-elementi tal-
kwantita u/jew tal-hsara ghas-sahha.

24.3. Reati aggravati mwettga  fil-qafas ta'  organizzazzoni kriminali
(I-Artikolu 4 paragrafi 3 u 4)

(1)  Reati aggravati mwettqa fil-qafas ta' organizzazzjoni kriminali / drogi (I-
Artikolu 4(3))

Il-kunsiderazzjoni tar-rwol tal-kriminalita organizzata mil-legizlazzjonijiet kriminali fil-
gasam tat-traffikar tad-droga hija mifruxa madwar I-UE. Fil-fatt, sbatax-il Stat Membru (AT,

15
16
17

Ara d-dokument ta' hidma dwar ir-rizervi marginali fir-rigward ta' BG, LT, LV, SE.
Minhabba nuqqas ta' informazzjoni specifika, il-Bulgarija ma kinitx ikkunsidrata.
16-il sena.

BE, CZ, DE, EE, FI, FR, HU, LT, LU, LV, NL, PL, PT, RO, SI, SK) japplikaw pieni massimi
ta' mhux inqas minn 10 snin meta r-reat twettaq fil-qafas ta' organizzazzjoni kriminali.
Apparti d-dispozizzjoni generali tal-kodi¢i kriminali f'dan il-qasam, 1-Olanda emendat il-ligi
taghha dwar in-narkoti¢i b'mod li tinkludi specifikament ir-reat relatat mal-parte¢ipazzjoni
ma' organizzazzjoni kriminali. DK, IE u SE m'ghandhomx dispozizzjoni specifika ghall-
kriminalitd organizzata izda jirrispettaw il-livell ta' pieni preskritti. Fl-ahhar, ghal tliet Stati
Membri (BE, LU, SI) il-Kummissjoni ma kellhiex elementi mehtiega biex tanalizza I-
kwistjoni tal-organizzazzjoni kriminali.

Madankollu, jehtieg li jkun enfasizzat 1i 1-Istati Membri ma jirrikjedux, ghall-kuntrarju tad-
decizjoni qafas, li r-reat jinvolvi kwantita kbira ta' droga jew drogi li l-iktar jaghmlu hsara
ghas-sahha'®.

Madankollu, diversi Stati Membri ghandhom firxa ta' sanzjonijiet differenti skont l-irwol tal-
awtur tar-reat fi hdan l-organizzazzjoni kriminali (parteCipazzjoni, direzzjoni,
finanzjament...). Ghal reat standard (partecipazzjoni), jidher illi l-pieni massimi huma
generalment iktar minn ghaxar snin. Fil-fatt, fi tmien Stati Membri (BE, CZ, DE, LT, LV, NL,
PT, SI) il-piena massima hija ta' 15-il sena jew iktar, filwaqt illi f'sitt Stati Membri (EE, FR,
LU, PT, RO, SK) il-piena hija 20 sena jew iktar. Ir-reati relatati mat-traffikar tad-droga fil-
qafas ta' organizzazzjoni kriminali huma wkoll soggetti ghall-pieni hafna iktar stretti minn
dawk stabbiliti mid-decizjoni qafas, u li ghalhekk il-livell ta' sanzjoni taghha huma rispettati.

(2)  Reati aggravati mwettqa fil-qafas ta' organizzazzjoni kriminali / Prekursuri (I-
Artikolu 4(4))

[l-kunsiderazzjoni tal-irwol tal-kriminalita organizzata mil-legizlazzjonijiet kriminali fil-
qasam tal-prekursuri hija mifruxa madwar I-UE izda b'mod kemxejn iktar differenti mill-
qasam tad-drogi.

Tlettax-il Stat Membru (CZ, DE, FI, HU, LT, LU, LV, NL, PL, PT, RO, SI, SK) ghandhom
legizlazzjoni kontra t-traffikar tal-prekursuri u jikkunsidraw 1l-irwol tal-kriminalita
organizzata. Fil-qasam tas-sanzjonijiet, wiehed jinnota wkoll 1i huma iktar stretti. Fil-fatt,
hames Stati Membri (CZ, FI, HU, LV, PL) jistabbilixxu pieni massimi ta' bejn 6 u 10 snin,
filwaqt li tmien Stati Membri (DE, LT, LU, NL, PT", RO, SI, SK) jistabbilixxu pieni
massimi ta' 15-il sena jew iktar™.

Ta' min jinnota li seba' Stati Membri (AT, BE, DK, EE, FR, IE, SE) m'ghandhomx
legizlazzjoni fil-qasam tal-organizzazzjoni kriminali applikabbli ghall-prekursuri, jew nagsu
milli kkomunikawha®'. Madankollu, is-sanzjonijiet applikabbli ghar-reati bazi¢i marbuta mat-
traffikar tal-prekursuri fl-Istati Membri msemmija hawn fuq huma diga pieni massimi ta'
hames snin jew iktar. Ghalhekk, l-applikazzjoni tal-Artikoli 4(4) hija sodisfacenti.

L-Estonja biss tasso¢ja r-reat mat-traffikar ta' kwantitajiet kbar ta' droga.

Fil-kaz tal-Portugall, il-piena massima ta' ghaxar snin zdiedet b'terz, jigifieri ftit inqas minn 15-il sena.
Barra minn hekk, LT, LU, NL, RO u SK jipprevedu pieni massimi ta' 20 sena habs jew iktar.
Ghad-Danimarka u Franza, ara I-kummenti dwar 1-Artikolu 2§1d).

2.5. Konfiska (I-Artikolu 4§5)

Tlettax mill-21 Stat Membru li wiegbu (AT, DE, DK, EE, FI, FR, LU, LV, PL, PT, RO, SE,
SK) baghtu d-dispozizzjonijiet taghhom dwar il-konfiska specifikament previsti mil-ligi
taghhom dwar in-narkoti¢i, filwaqt li sitt Stati Membri (CZ, HU, IE, LT, NL, SI)
kkomunikaw id-dispozizzjonijiet mill-kodi¢i penali. Il-Belgju u 1-Bulgarija ma taw l-ebda
dispozizzjoni. Is-sustanzi li huma soggetti ta' reat huma generalment konfiskati. Ghall-
konfiska ta' strumenti, prodotti u beni li l-valur taghhom huwa ekwivalenti, il-Kummissjoni
tirreferi ghar-rapport taghha®® dwar l-implimentazzjoni tad-decizjoni qafas tal-Kunsill
2005/212/GAT> tal-24 ta' Frar 2005 dwar il-konfiska ta' prodotti, strumenti u beni b'rapport
mal-kriminalita.

2.6. Cirkustanzi partikolari (I-Artikolu 5)

L-Artikolu 5 jippermetti lill-Istati Membri biex jipprevedu sistema ta' tnaqqis ta' pieni fir-
rigward ta' dawk 1i generalment jikkooperaw mal-awtoritajiet. L-Istati Membri kollha
pprovdew informazzjoni dwar is-sistema nazzjonali taghhom ta' tnaqqis ta' pieni, bl-
eccezzjoni ta' BG, FI, NL et SI. Sitt Stati Membri (AT, HU, LU, LV, PT, RO) ghandhom
ukoll sistema ta' tnaqqis ta' piena specifikament prevista mil-ligi taghhom dwar in-narkotici
ghal dawk li jikkooperaw mal-awtoritajiet. Diversi Stati Membri jaghmlu distinzjoni skont
jekk diga sarietx il-prosekuzzjoni jew le, u uhud xi drabi jipprevedu, apparti tnaqgqis,
ezenzjoni tal-pieni. Madankollu ebda pajjiz ma emenda I-legizlazzjoni tieghu wara d-
decizjoni gafas.

2.7. Responsabbilta u sanzjonijiet kontra lI-persuni guridi¢i (I-Artikoli 6 u 7)

Fir-rigward tal-Artikolu 6, l-ostaklu 1-kbir prin¢ipali jinsab fir-rikonoxxenza tar-
responsabbilta passiva tal-persuna guridika (I-Artikolu 6(2)). Fil-fatt, ghaxar Stati Membri
(AT, DE, DK, FI, HU, IE, LT, NL, PL, RO) ghandhom legizlazzjoni konformi mal-Artikolu
6, izda tmien Stati Membri (BE, BG, EE, FR, LU, LV, PT, SI) ma pprovdux bizejjed
informazzjoni, b'mod partikolari fir-rigward tal-Artikolu 6(2). Barra minn hekk, zewg Stati
Membri m'ghandhomx qafas guridiku li jistabbilixxi r-responsabbilta tal-persuni guridi¢i (CZ,
SK), filwaqt li l-interpretazzjoni stretta tal-kwistjoni tar-responsabbilta passiva mill-Izvezja
ma jippermettilhiex 1i tkun fkonformita bis-shih mal-Artikolu 6(2). L-Artikolu 6(3) ma
jqajjimx problemi kbar fl-Istati Membri.

Fir-rigward tal-Artikolu 7, barra z-zewg Stati Membri (CZ, SK) li jiddikjaraw li ghad
m'ghandhomx qafas guridiku f'dan il-qasam, il-Lussemburgu jipprevedi forma ta'
responsabbilta tal-persuni guridi¢i li ma twassalx ghall-sanzjoni finanzjarja, ghall-kuntrarju
tal-Artikolu 7(1). Ghaxar Stati Membri (AT, BE, DE, FI, FR, LT, LV, PL, RO, SE) baghtu
legizlazzjoni li hija konformi b'mod formali mal-Artikolu 7, ghall-kuntrarju ta' tmien Stati
Membri ohra (BG, DK, EE, HU, IE, NL, PT, SI), li ma pprovdux informazzjoni jew taw
informazzjoni mhux bizzejjed, prin¢ipalment fir-rigward tal-livell ta' multi.

2 COM(2007) 805 finali, adottat fis-17 ta' Dicembru 2007.
» GU L 68, 15.3.2005.

Tliet Stati Membri biss (FI, RO, SE) emendaw il-legizlazzjoni taghhom biex ikunu konformi
mal-Artikoli 6 u 7. [I-Kummissjoni tigbed l-attenzjoni tal-Istati Membri dwar il-livell dghajjef
ta' informazzjoni r¢evuta dwar l-implimentazzjoni tad-decizjoni qafas fir-rigward tar-
responsabbilta tal-persuni guridici.

2.8. Kompetenza u prosekuzzjoni (I-Artikolu 8)

Billi 1-Istati Membri kollha jaccettaw il-principju tal-kompetenza territorjali (1-Artikolu
8(1)(a)), l-analizi se tikkonc¢entra fuq il-punti b) u c), sakemm ir-reat twettaq barra t-territorju
nazzjonali. Barra minn hekk, il-paragrafu 3 m'ghadux jghodd mid-dhul fis-sehh tal-mandat ta'
arrest Ewropew.

Minkejja n-nuqqas ta' informazzjoni dwar ir-reati mwettqa parzjalment fit-territorju
nazzjonali, il-Kummissjoni tqis i hdax-il Stat Membru (AT, CZ, DE, DK, EE, FI, FR, LT,
NL, PL, SE) ghandhom legizlazzjoni konformi bis-shih mal-Artikolu 8. Ghaxar Stati Membri
(BE, BG, HU, IE, LU, LV, PT, RO, SI, SK) ma baghtux I-informazzjoni mehtiega.

B'mod partikolari, skont 1-Artikolu 8(4), sitt Stati Membri (AT, DE, DK, EE, FR, SE)
informaw lill-Kummissjoni dwar id-decizjoni taghhom li japplikaw il-paragrafu 2, u b'mod
spec¢jali ddikjaraw li se jeskludu jew jillimitaw il-kompetenza taghhom f'kazijiet fejn ir-reat
twettaq barra t-territorju taghhom u li twettaq ghall-benefi¢¢ju tal-persuna guridika stabbilita
fit-territorju taghhom (8(1)(c)).

Minkejja dan, il-livell ta' implimentazzjoni baqa' mhux ¢ar minhabba li sitt Stati Membri (BE,
BG, HU, IE, PT, RO, SI, SK) ma pprovdu l-ebda informazzjoni bizzejjed jew dikjarazzjoni
dwar l-implimentazzjoni tal-paragrafu 1 ittra c), filwaqt li din tal-ahhar hija konformi biss
fhames Stati Membri (CZ, FI, LT, NL, PL).

3. THADDIM U EFFETTI FUQ IL-KOOPERAZZJONI GUDIZZJARJA

Id-diffikulta tal-istudju tat-thaddim u l-effetti tad-dec¢izjoni qafas fuq il-kooperazzjoni
gudizzjarja tinstab primarjament fil-gabra ta' dejta mahruga mill-prattika gudizzjarja fi hdan 1-
Istati Membri. F'dan ir-rigward, il-Kummissjoni ibbazat fuq informazzjoni li gejja mill-
Eurojust u minn Netwerk gudizzjarju Ewropew (minn hawn 'il quddiem "NGE"). FI-14 ta'
Novembru, il-Eurojust bghat dokument ta' sintezi dwar Il-istatistici dwar il-kwistjonijiet tat-
traffikar tad-droga rregistrati fi hdan il-Eurojust bejn I-1 ta' Jannar 2004 u t-12 ta' Novembru
2008. L-NGE kien solli¢itat mill-Kummissjoni permezz ta' kwestjonarju mibghut lill-punti ta'
kuntatt kollha™,

3.1. Kontribuzzjoni tal-Eurojust

Matul il-perjodu msemmi hawn fuq, 771 kaz tat-traffikar tad-droga kienu rregistrati fi hdan il-
Kullegg tal-Eurojust, fejn kien hemm zieda sinifikanti : minn 77 kaz f1-2004 ghal 207 kaz fl-

24 Dawn id-dokumenti huma pprezentati fid-dokument ta' hidma.

2007. Il-kwistjonijiet tad-droga jirrapprezentaw 20% tal-kwistjonijiet trattati mill-Eurojust
bejn 1-2004 u 1-2008.

L-Istati Membri li baghtu l-ikbar numru ta' kazijiet tat-traffikar tad-droga lill-Eurojust huma I-
Italja (81 kaz), Franza (72 kaz), u 1-Olanda (71 kaz), filwaqt 1i 1-Istati Membri l-inqas
implikati huma Malta (kaz 1), Cipru (kaz 1), I-Irlanda (2 kazijiet) u s-Slovakkja (2 kazijiet).

L-Istati Membri l-iktar solli¢itati huma 1-Olanda (264 darba), Spanja (243 darba) u 1-Italja
(171 darba), filwaqt li I-Istati Membri l-inqas solli¢itati huma Malta (3 darbiet), Cipru (8
darbiet), is-Slovakkja (9 darbiet), u 1-Latvja (9 darbiet).

B'mod generali, l-istatisti¢i juru impenn spec¢jali mill-Olanda, 1-Italja, Franza u I-Germanja,
kemm bhala pajjizi applikanti kif ukoll bhala pajjizi ta' ezekuzzjoni. L-Izvezja u 1-Portugall
baghtu numru relattivament importanti ta' kazijiet tat-traffikar tad-droga (rispettivament 64 u
57), filwaqt li Spanja u r-Renju Unit kienu ssolli¢itati hafna minn pajjizi ohra (rispettivament
243 u 102 darba). L-Istati Membri l-inqas implikati, kemm bhala pajjizi applikanti jew pajjizi
ta' ezekuzzjoni, huma Malta, Cipru, il-Latvja u s-Slovakkja.

Fl-ahhar, huwa interessanti li wiehed jinnota 1i minn 151 kaz tat-traffikar ta' droga assocjati
ma' reat wiehed jew iktar, 65 minnhom huma asso¢jati mal-partecipazzjoni ma'
organizzazzjoni kriminali.

Din l-informazzjoni turi li permezz tal-Eurojust, kien hemm zieda c¢ara fil-kooperazzjoni
gudizzjarja bejn I-Istati Membri fil-qasam tat-traffikar tad-droga mill-2004. Madankollu, f'dan
l-istadju huma impossibbli 1i jkun identifikat kif id-dec¢izjoni qafas affettwat din il-
kooperazzjoni jew li jitkejjel I-impatt. Il-kwestjonarju lill-NGE iffoka fuq din il-kwistjoni.

3.2. Kontribuzzjoni tan-Netwerk Gudizzjarju Ewropew

Il-punti ta' kuntatt tal-NGE f' ghaxar Stati Membri CZ, DE, FI, FR, HU, IE, LV, LU, PL, PT)
wiegbu ghall-kwestjonarju tal-Kummissjoni.

L-idea generali moghtija mill-kontribuzzjonijiet taghhom hija li jekk id-dec¢izjoni qafas hija
maghrufa mill-ispecjalisti, hija kkunsidrata bhala li ghandha importanza Zghira ghaliex hi
tkun gabet ftit tibdiliet fil-legizlazzjoni nazzjonali. B'mod partikolari, peress li hi ma
tikkonc¢ernax direttament il-kooperazzjoni gudizzjarja min-naha, u li l-ebda pajjiz donnu ma
ghandu sistema c¢entrali li jippermettielu li jkellel il-progress tal-kooperazzjoni gudizzjarja fil-
gasam tat-traffikar tad-droga, il-kwistjoni tal-effett tad-decizjoni qafas fuq tali kooperazzjoni
tibga' miftuha. It-twegibiet hafna drabi juru Il-incertezza tal-ispecjalisti intervistati bhal
perezempju fil-Finlandja, Franza u I-Portugall.

Fil-Finlandja, il-punt ta' kuntatt iqis li min-naha l-bidliet li sehhu wara d-dec¢izjoni qafas kienu
zghar u li din id-de¢izjoni ma taffettwax il-kooperazzjoni gudizzjarja, u li min-naha I-ohra,
minhabba n-nuqqas ta' perspettiva u n-nuqqas ta' monitoragg li jippermettu l-valutazzjoni ta'
tali impatt, huwa impossibbli li jittiechdu konkluzjonijiet objettivi.

Fi Franza, il-punt ta' kuntatt isemmi wkoll in-nuqqas ta' sistema li tippermetti lill-
amministrazzjoni ¢entrali 1i jkollha harsa cara tat-talbiet kollha ghall-ghajnuna fil-qasam tan-
narkoti¢i. Il-gurisdizzjonijiet Fran¢izi qed jinnutaw titjib globali tal-kwalita tal-ezekuzzjoni

ferm varjabbli skont il-pajjiz ikkonc¢ernat. L-intervent tal-magistrati ta' kollegament jew tar-
rapprezentanti tal-Eurojust hatna drabi jippermetti twassil ta' azzjonijiet kumplessi koordinati.
Madankollu, il-punt ta' kuntatt jikkonkludi li hu difficli 1i jkun determinat jekk dan it-titjib
huwiex il-konsegwenza tat-traspozizzjoni mill-Istati Membri tad-decizjoni qafas, u li t-titjib
generali tal-kooperazzjoni minn dawn l-ahhar hames snin jidher 1i hu attribwit iktar ghall-
akkwist ta' kultura gudizzjarja Ewropea tal-magistrati iktar milli ghat-traspozizzjoni ta' dan I-
istrument.

Fil-Portugall, skont il-punt ta' kuntatt, id-de¢izjoni qafas hija maghrufa izda ftit uzata peress li
I-legizlazzjoni nazzjonali hija diga fuq l-istess linji. Ma kien innutat 1-ebda tibdil partikolari
fil-qasam tal-kooperazzjoni gudizzjarja, u huwa rakkomandat uzu iktar importanti tar-regoli
diga ezistenti mill-istrumenti l-godda ta' kooperazzjoni.

4. KONKLUZJONI

L-implimentazzjoi tad-decizjoni qafas mhijiex kompletament sodisfacenti. Bla dubju, il-
maggoranza tal-Istati Membri kienu hafna drabi jirrispettaw diga certi dispozizzjonijiet. 1zda
hafna wrew ukoll, fit-twegibiet li hafna drabi kienu parzjali, li mhux dejjem emendaw il-
legizlazzjonijiet taghhom fis-sehh meta d-decizjoni qafas kienet tehtieg. Sitt Stati Membri ma
pprovdu l-ebda informazzjoni. L-allinjament tal-mizuri nazzjonali fil-glieda kontra t-traffikar
tad-droga ma tantx ghamel progress. L-impatt dghajjef tad-decizjoni qafas hija kkonfermata
mill-kontribuzzjonijiet tal-NGE. F'dan l-istadju huwa difficli li tkun stabbilita rabta bejn id-
dec¢izjoni qafas u l-progress tal-kooperazzjoni gudizzjarja kif ipprezentata mill-Eurojust.
Ghalhekk il-Kummissjoni tistieden I-Istati Membri li ma pprovdux informazzjoni jew
ipprovdu informazzjoni mhux kompluta biex jirrispettaw l-obbligi taghhom tal-Artikolu 9 tad-
dec¢izjoni gafas u biex jibaghtu malajr kemm jista' jkun, lill-Kummissjoni u lis-Segretarjat
Generali tal-Kunsill, il-mizura kollha ta' implimentazzjoni.

